Առաջարկություններ գյուղատնտեսությունում նորարարական տեխնոլոգիաների ներդրման և կին ֆերմերների դերի բարձրացման վերաբերյալ

1. Բարելավել գյուղատնտեսական տեխնոլոգիաների հասանելիությունը
• Խթանել աշխատուժ խնայող և կլիմայական առումով «խելացի» տեխնոլոգիաները (օրինակ՝ կաթիլային ոռոգում, արևային էներգիայով գործարկվող պոմպեր, խելացի սենսորներ, գյուղատնտեսական անօդաչու թռչող սարքեր և այլն), որոնք կնվազեցնեն կանանց ֆիզիկական ծանրաբեռնվածությունը և կնպաստեն գործունեության արդյունավետության բարձրացմանը։
• Աջակցել թվային գյուղատնտեսության գործիքների (բջջային հավելվածներ եղանակի կանխատեսման, վնասատուների դեմ պայքարի, շուկայական գների համար) ներդրմանը։
2. Մեծացնել վերապատրաստման և տեխնիկական գիտելիքների հասանելիությունը 
կանանց համար 
• Ստեղծել կին ֆերմերների վրա կենտրոնացած խորհրդատվական ծառայություններ և ֆերմերային դաշտային դպրոցներ, որոնք կապահովեն գործնական վերապատրաստում նորարարական գյուղատնտեսական գործելակերպերի վերաբերյալ
• Հավաքագրել և վերապատրաստել կին խորհրդատվական աշխատողների և դասընթացավարների՝ մասնակցությունը և գիտելիքների փոխանցումը խթանելու համար
• Կիրառել թվային ուսուցման հարթակներ (SMS, բջջային հավելվածներ, առցանց դասընթացներ)՝ հեռավոր գյուղական վայրերում բնակվող կին ֆերմերներին ընդգրկելու համար
3. Բարելավել ֆինանսավորման և արտադրական ռեսուրսների հասանելիությունը
•  Տրամադրել ցածր տոկոսադրույքով վարկեր, միկրոդրամաշնորհներ և գյուղատնտեսական տեխնոլոգիաների վարձակալության սխեմաներ
• Զարգացնել ենթակառուցվածքները (դպրոց, մանկապարտեզ և այլն)
• Խրախուսել պետություն-մասնավոր գործընկերությունը՝ կանանց կողմից ղեկավարվող ֆերմերային տնտեսությունների համար նորարարական տեխնոլոգիաների սուբսիդավորված կամ համատեղ հասանելիություն ապահովելու համար
4. Խթանել կանանց առաջնորդությունը և որոշումների կայացումը գյուղատնտեսության ոլորտում
• Աջակցել կանանց մասնակցությանը և առաջնորդությանը ֆերմերային կոոպերատիվներում և ջրօգտագործողների ասոցիացիաներում
• Խրախուսել կանանց մասնակցությունը տեխնոլոգիաների ընտրության, փորձարկման և ներդրման գործընթացներին՝ երաշխավորելով, որ գյուղատնտեսական լուծումներ մշակելիս հաշվի կառնվեն նրանց կարիքները
5. Ստեղծել նպաստավոր քաղաքականություն և ինստիտուցիոնալ միջավայր
• Խթանել նորարարական տեխնոլոգիաների ներդրման գործընթացը՝ համաձայն ազգային ագրարային քաղաքականության
• Խրախուսել համագործակցությունը կրթական և գիտահետազոտական ​​հաստատությունների հետ
6. Բարձրացնել իրազեկվածությունը 
• Անցկացնել համայնքային իրազեկման արշավներ՝ ընդգծելով կանանց մասնակցության տնտեսական և սոցիալական օգուտները նորարարական գյուղատնտեսությունում
• Ներգրավել տղամարդկանց, համայնքային առաջնորդներին և տեղական իշխանություններին՝ կանանց համար տեխնոլոգիաների և որոշումների կայացման հասանելիությանն աջակցելու համար
• Մարտահրավեր նետել կարծրատիպերին՝ հաջողակ կին ֆերմերներին և նորարարությունները որպես օրինակ ներկայացնելով
1

